
Ilmiy rahbar: 

TDIU "Bank ishi" kafedra dotsenti, PhD

Annotatsiya: Hozirgi kunda rivojlanib borayotgan tijorat banklarida zamonaviy texnologiyalarning jadal rivojlanishi bank 
sohasida tubdan o‘zgarishlarni keltirib chiqarmoqda. Tijorat banklari an’anaviy operatsiyalardan tashqari, mijozlarga yaxlit, 
qulay va shaxsiylashtirilgan xizmatlar ko‘rsatadigan raqamli ekotizimlarni shakllantirishga intilmoqda. Tijorat banklarida 
zamonaviy xizmatlar ekotizimini joriy etish jarayonida olib borilayotgan amaliy ishlar kengaytirilmoqda.

Mazkur maqolada ekotizimlarning asosiy tarkibiy qismlari, ularni yo‘lga qo‘yishdagi asosiy bosqichlar, duch kelinadigan 
muammolar va ularni bartaraf etish yo‘llari, shuningdek, buning bank faoliyatiga ta’siri ko‘rib chiqiladi. Olib borilgan ilmiy 
ish natijasida, muvaffaqiyatli ekotizimni qurish uchun strategik rejalashtirish, texnologik infratuzilma modernizatsiyasi, 
ma’lumotlarni boshqarish va madaniy o‘zgarishlarni amalga oshirish muhim ahamiyatga ega ekanligi haqida nazariy 
ma’lumotlar keltirilgan.

Kalit soʻzlar: tijorat banklari, raqamli texnologiyalar, kredit, moliyaviy ekotizim, g‘aznachilik, to‘lov, sun’iy intellekt, mijoz, 
Big Data, tranzaksion, raqamli transformatsiya.

Abstract: Nowadays, the rapid development of modern technologies in commercial banks is bringing about fundamental 
changes in the banking sector. In addition to traditional operations, commercial banks are striving to build digital 
ecosystems that provide customers with integrated, convenient, and personalized services. The practical efforts being 
carried out in the process of introducing modern service ecosystems in commercial banks are being expanded.

This article examines the main components of ecosystems, the key stages of their implementation, the challenges 
encountered and ways to overcome them, as well as their impact on banking activities. As a result of the conducted 
research, theoretical information is presented indicating that successful ecosystem building requires strategic planning, 
modernization of technological infrastructgies, credit, financial ecosystem, treasury, payment, artificial intelligence, 
customer, Big Data, transactional, digital transformation.

Аннотация: В настоящее время стремительное развитие современных технологий в коммерческих банках 
вызывает фундаментальные изменения в банковском секторе. Помимо традиционных операций, коммерческие 
банки стремятся формировать цифровые экосистемы, обеспечивающие клиентам комплексные, удобные и 
персонализированные услуги. В процессе внедрения современных экосистем услуг в коммерческих банках 
проводимые практические работы расширяются.

В данной статье рассматриваются основные компоненты экосистем, ключевые этапы их внедрения, возникающие 
проблемы и пути их устранения, а также влияние этого процесса на банковскую деятельность. В результате 
проведённого исследования представлены теоретические сведения о том, что успешное построение экосистемы 
требует стратегического планирования, модернизации технологической инфраструктуры, управления данными и 
реализации культурных изменений.

Ключевые слова: коммерческие банки, цифровые технологии, кредит, финансовая экосистема, казначейство, 
платёж, искусственный интеллект, клиент, Big Data, транзакционный, цифровая трансформация.

K I R I S H
Bugungi kunda tijorat banklari va uning filiallari ko‘paygani sari ushbu sohadagi raqobat ham tobora kuchayib 

bormoqda. Tijorat xizmatlaridan foydalanadigan iste’molchi bankdan uning turli ehtiyojlarini qondiradigan, 
vaqt va joy cheklovisiz, shaffof va xavfsiz platformani kutadi. Shu talabni qondirish maqsadida dunyo banklari 
o‘zlarining raqamli ekotizimlarini soddalashtirilgan variantda yaratmoqda. Tijorat banklarda joriy qilinayotgan 
yangi zamonaviy ekotizim bank xizmatlarini turli hamkorlar bilan integratsiya qilgan holda, mijoz uchun yagona 
kirish nuqtasi (super-ilova)ni yaratmoqda.

Bugungi kunda Respublikamizdagi barcha banklar zamonaviy ekotizim bo‘yicha faol islohotlar olib 
bormoqda. Markaziy bankning raqamlashtirish dasturlari va texnologik yutuqlarga qiziqishning o‘sishi tijorat 
banklarini o‘zlarining raqamli strategiyalarini qayta ko‘rib chiqishga undamoqda. Tijorat banklar zamonaviy 
ekotizimni yo‘lga qo‘yishni murakkab, ko‘p qirrali jarayon sifatida ko‘rib, me’yoriy va madaniy o‘zgarishlar ustida 
ish olib bormoqda. Tijorat banklari xizmatidan foydalanuvchi iste’molchilar uchun va ularning turmush tarzini 
yanada yaxshilash maqsadida bir qancha bank xizmatlari ishlab chiqilmoqda.

O‘zbekiston Respublikasi tijorat bank tizimida mijozlarga taqdim etiladigan xizmatlar O‘zbekiston 
Respublikasi Prezidentining 2020-yil 12-maydagi “2020–2025-yillarga mo‘ljallangan O‘zbekiston 
Respublikasining bank tizimini isloh qilish strategiyasi to‘g‘risida”gi [1] PF-5992-sonli Farmonida ko‘rsatib 
o‘tilgan. Unda O‘zbekiston Respublikasining bank tizimini isloh qilishning ustuvor yo‘nalishlaridan biri sifatida 
bank xizmatlarini modernizatsiya qilish, samarali infratuzilma yaratish va banklar faoliyatini avtomatlashtirish, 
shuningdek, banklarning asosiy faoliyat turi bilan bog‘liq bo‘lmagan funksiyalarini bosqichma-bosqich bekor 
qilish orqali bank tizimining samaradorligini oshirishga juda katta e’tibor qaratilmoqda. Shu bilan bir qatorda, 
zamonaviy axborot-kommunikatsiya texnologiyalarini keng joriy etish, tijorat banklarining biznes jarayonlarini 
avtomatlashtirish va masofaviy bank xizmatlari turlarini kengaytirish uchun zarur shart-sharoitlar yaratilmoqda.

•  banklarning regulyator va davlat organlari bilan axborot almashinuvini takomillashtirish, hamda hisobotlarni 
shakllantirish jarayonlarini soddalashtirish va avtomatlashtirish orqali ularni taqdim etish bilan bog‘liq bo‘lgan 
yuklarni kamaytirish;

•  masofaviy bank xizmatlari, shu jumladan kontaktsiz to‘lovlar soni va qamrovini kengaytirish;
•  avtomatlashtirilgan skoring tizimi, raqamli identifikatsiyalash va kredit konveyeridan keng foydalanish;
•  bank ma’lumotlari va tizimlarining axborot xavfsizligini kuchaytirish;
•  bank sohasidagi yangi kontseptsiya va texnologiyalarni joriy qilish (fintex, marketpleys, raqamli bank) 

kabi vazifalarning belgilanganligi mavzuning dolzarbligidan dalolat beradi.

T A D Q I Q O T  M E T A D O L O G I YA S I
“Tijorat banklarda zamonaviy ekotizim xizmatlarini takomillashtirish” mavzusini ilmiy izlanishda va maqola 

mavzusini kengroq tushuntirishda zarur bo‘lgan adabiyotlardan foydalanib mavzu yoritiladi. O‘zbekiston 
Respublikasining “Banklar va bank faoliyati to‘g‘risida”gi Qonuni, O‘zbekiston Respublikasi Markaziy 
bankining bank sohasini raqamlashtirish, innovatsion texnologiyalarni joriy etish va moliyaviy inkluzivlikni 
rivojlantirish bo‘yicha chiqargan farmoyish, qaror va ko‘rsatmalari, O‘zbekiston Respublikasi Prezidentining 
“2020–2030-yillarga mo‘ljallangan O‘zbekistonning raqamli iqtisodiyotini rivojlantirish strategiyasi to‘g‘risida”gi 
[2] Farmoni, shuningdek, O‘zbekiston Respublikasi Prezidentining “2022–2026-yillarga mo‘ljallangan 
Yangi O‘zbekistonning taraqqiyot strategiyasi to‘g‘risida”gi Farmoni ushbu yo‘nalishda muhim huquqiy asos 
hisoblanadi.

M A V Z U G A  O I D  A D A B I Y O T L A R  S H A R H I
O‘rganilayotgan mavzu dolzarb bo‘lib, tijorat banklari faoliyatini yaxshilashdagi asosiy nazariy adabiyotlar 

qatoriga J. Bessisning Risk Management in Banking (John Wiley & Sons, 2015, 712 b.), A. Saunders va M.M. 
Cornettning Financial Markets and Institutions (McGraw-Hill Education, 2018, 768 b.), G.G. Parker, M.W. Van 
Alstyne va S.P. Choudaryning Platform Revolution: How Networked Markets Are Transforming the Economy 
(W. W. Norton & Company, 2016, 336 b.) asarlari kiradi.

Xorijiy tajribada bank xizmatlarini yaxshilash bo‘yicha ilmiy jurnallar tahlili ham o‘rganildi. Tijorat banklarida 
xorijiy tajribani o‘rganishda mavjud tizim bilan solishtirish orqali mijozlarga qulaylik yaratishga qaratilgan ishlar 
olib borilmoqda. Mahalliy manbalar qatorida “Iqtisodiyot va inson” jurnali hamda “Moliya va kredit” jurnali kabi 
nashrlarda bank sohasidagi innovatsiyalar va raqamlashtirish masalalari yoritilgan.

Masalan, Karimov N.R. va Ismoilov B.X. (2022) “Raqamli iqtisodiyot sharoitida tijorat banklarining ekotizim 
modelini joriy etishning nazariy asoslari” mavzusida Moliya, bank ishi va sug‘urta ilmiy-elektron jurnalida (№ 
3, 45-52-betlar) maqola chop etgan. Xodjayeva D.T. (2021) “Bank ekotizimida FinTech kompaniyalarining 
o‘rni va ahamiyati” nomli maqolasini Innovatsion rivojlanish ilmiy-amaliy jurnalida (№ 4, 78-84-betlar) e’lon 

qilgan. Rustamov Sh.Sh. va Usmonov A.A. (2020) “O‘zbekiston banklarida raqamli transformatsiyani amalga 
oshirishning asosiy yo‘nalishlari”ni TDIU Ilmiy xabarlar to‘plamida (№ 7, 56-63-betlar) yoritgan. Bundan tashqari, 
“Iqtisodiy xavfsizlik” ilmiy jurnalida (№ 2, 75-81-betlar) ham muammolar va ularni hal etish yo‘llari tahlil qilingan.

T A H L I L  V A  N A T I J A L A R
Respublikamizning deyarli barcha tijorat banklari ko‘plab moliyaviy mahsulotlar va xizmatlarni taqdim 

etadigan raqamli bank standartlarini joriy qilishga intilmoqdalar. Tijorat banklari moliyaviy texnologiyalarga 
investitsiya kiritib, moliyaviy xizmatlarning innovatsion loyihalarini faol ravishda amalga oshirmoqdalar. To‘laqonli 
raqamli transformatsiya, ya’ni tijorat banklardagi xizmatlar ekotizimini takomillashtirish maqsadida keng ko‘lamli 
xizmatlarni taqdim etishlari mumkin. Tijorat banklarda raqamli platformalarni yaratish allaqachon yirik banklar 
bazasida amalga oshirilmoqda.

Muvaffaqiyatli ekotizim yaratishda zamonaviy texnologiyalardan foydalanish bilan birga, xodimlarning bilim 
darajasi, ish tartibi hamda doimiy innovatsiyalar muhim ahamiyat kasb etadi. Olib borilayotgan amaliyot shuni 
ko‘rsatadiki, tijorat banklari yopiq ekotizim o‘rniga ochiq va inklyuziv platforma yaratish uzoq muddatda ko‘proq 
foyda keltiradi. Tadqiqotlar ekotizimning moliyaviy samaradorligi (ROI) va mijozlar sadoqatiga ta’sirini aniqroq 
o‘lchashga qaratilishi kerak. O‘zbekiston kontekstida regulyatorlar (Markaziy bank) tomonidan belgilangan 
talablar bu borada muhim ahamiyatga ega.

Respublikamiz tijorat banklarida zamonaviy ekotizim xizmatini yo‘lga qo‘yishda olib borilgan ishlar 
amaliyotda o‘z yutuqlarini ko‘rsatmoqda. Zamonaviy ekotizim xizmati biznes-modeliga o‘tish, “Super App” 
konsepsiyasini ishlab chiqish va ma’lumotlar asosida qaror qabul qilish mexanizmlarini joriy etish orqali tijorat 
banklari o‘z mavqeini yuksaltirmoqda. Zamonaviy ekotizim xizmati tijorat banklari uchun keng yo‘lga qo‘yilgan 
strategik manba hisoblanadi. Markaziy bank hamda bir qator yetakchi tijorat banklar bilan 2019–2023-yillarga 
mo‘ljallangan ma’lumotlar yig‘ildi. Respublikamizdagi tijorat banklarning 2019–2023-yillardagi hamkorligi asosan 
xalqaro moliyaviy resurslarni jalb qilish, texnologik modernizatsiya va strategik investorlarni topishga qaratilgan 
edi [3]. Bu hamkorliklar mamlakat iqtisodiyotini rag‘batlantirish va moliya sektorini tubdan isloh qilishda asosiy 
qism hisoblanadi.

Moliyaviy ekotizimni yaratish moliya-kredit tashkilotlarining raqobatbardoshligini, mijozlar sonini 
ko‘paytirishni va sifatli xizmat ko‘rsatishni muhim bosqichga aylantirmoqda. Shu bilan birga, bunday ekotizimlarni 
joriy etish faqatgina foydalanuvchilarni onlayn va oflayn rejimda to‘plash va qayta ishlash bilan emas, balki 
mavjud bo‘lgan har qanday kanallar orqali samarali aloqalarni o‘rnatishni ham ta’minlaydi. Tijorat banklarida 
masofaviy xizmat turlari kengayib bormoqda.

2020-yil ma’lumotlariga ko‘ra, respublikamizda bank tizimida raqobat muhitini yaxshilash maqsadida xorijiy 
investorlar va bazaviy bank xizmatlarini ko‘rsatuvchi 409 ta yangi bank xizmatlari ofislari tashkil etilib, ularning 
umumiy soni 866 taga yetdi. Banklar tomonidan 691 ta 24/7 rejimida ishlovchi o‘z-o‘ziga xizmat ko‘rsatish 
markazlari tashkil etilib, ularning soni 1452 taga yetkazildi. Tezkor to‘lovlar tizimi orqali jami 128,3 trln so‘mlik 
qariyb 5,4 mln tranzaksiyalar, jumladan, g‘aznachilikka 232 mingdan ortiq 2 trln so‘mlik to‘lovlar o‘tkazildi. To‘lov 
infratuzilmasini yanada kengaytirish maqsadida, 2021-yil 1-mart holatiga ko‘ra bankomat va infokiosklarning 
umumiy soni 12 289 donaga, terminallarning umumiy soni esa 440,3 ming donaga yetkazildi [4].

Jahon moliya bozoridagi muhit hamda respublikamizda amalga oshirilayotgan iqtisodiy islohotlar tijorat 
banklarida mijozlar uchun raqobat jarayonining yanada kuchayishiga olib kelmoqda.

Mutaxassislarning fikriga koʻra, tijorat banklarida raqamli ekotizimning rivojlanishi bank xizmatlarning 
axborot dasturlarining soʻnggi yillardagi asosiy tendensiyalardan biriga aylandi. 

Soʻnggi yillarda raqamli texnologiyalar moliyaviy sektorni tubdan oʻzgartirdi. Bank xizmatlarining 
raqamlashtirilishi tijorat banklari faoliyatida katta oʻzgarishlarga olib keldi va mijozlarga koʻplab qulayliklar 
yaratdi. Bugungi kunda tijorat banklari tomonidan qoʻllanilayotan raqamli texnologiyalarini bir shartli ravishda 
toʻrtta turda tasniflash mumkin. Bular ma’lumotlarni qayta ishlash, vizual texnologiyalar, kommunikatsion, 
elektron texnologiyalardan tashkil topadi

1-rasm. Tijorat banklarida zamonaviy ekotizim tasnifi [5]

Banklar transformatsiyasi orqali aholi uchun, shu jumladan jismoniy va yuridik shaxslar uchun taqdim 
etiladigan moliyaviy mahculotlar foydalanishga juda sodda va qulay shaklga kelishi kerak. Zamonaviy 
ekotizimi  xizmatlari - mijoz qiymat zanjirini yaratish uchun bir-biri bilan oʻzaro aloqada boʻlgan ishtirokchilardir. 
Zamonaviy xizmatlari eko tizimi yagona raqamli platformada turli xil mahsulotlar, xizmatlar va xizmatlarning 
keng assortimentini, mijozlar bilan moslashuvchan imkoniyatlarini ta’minlaydigan yagona raqamli platformani, 
bir nechta mahsulot, xizmatlardan bir vaqtning oʻzida foydalanishni qamrab qoladi. Respublikamizdagi 
tijorat banklari raqamli ekotizimlarni rivojlantirishda zarur infratuzilmasini tuzishda mijozlarning keng koʻlamli 
bazasiga ega, maksimal foyda olish uchun zamonaviy biznes chorlovlariga moslashishga tayyor, mijozlar 
(daromad darajasi, oilaviy ahvoli) toʻgʻrisida ma’lumotga ega. Koʻchmas mulk mavjudligi, xarajatlar moddalari 
taniqli brendga va mijozlarga yuqori darajada sodiqlikka ega. Oʻzaro munosabatlar marketingi va mijozlarining 
ehtiyojlarini anglash asosida tijorat banklari oʻzlarining ekotizimlarini yaratadilar. Banklar, mijozlarning turli 
segmentlari toʻgʻrisidagi ma’lumotlarni tahlil qilish asosida, standart moliyaviy xizmatlar doirasidan tashqariga 
chiqib, ekotizim yoʻnalishlarini ishlab chiqmoqdalar.

Jahonning yetakchi mamlakatlariga xos boʻlgan global ekotizimlarning rivojlanish tendensiyasi Respublika 
tijorat banklarining keyingi rivojlanish bosqichiga mos keladi. 

Mijozlarning turli segmentlari to’g’risidagi tijorat banklardagi ma’lumotlarni tahlil qilish asosida, moliyaviy 
xizmatlar doirasida chiqib, ekotizim yo’nalishlarini ishlab chiqmoqdalar. Bankning ekotizim modelining 
ko’rinishini ishlab chiqmoqda.

2-rasm. 2025-yilga mo‘ljallangan zamonaviy ekotizim modeli.

Raqamli texnologiyalarning jadal rivojlanishi bank sohasida ham tub o‘zgarishlarni talab etmoqda. Raqamli 
bankingni rivojlantirish orqali bank xizmatlarining tezkorligi, qulayligi va samaradorligini oshirish mumkin. 
Buning uchun mobil banking, onlayn xizmatlar, bulutli texnologiyalar va sun’iy intellektni keng joriy etish zarur. 
2026-yilga qadar mamlakatimizda raqamli bankingni yanada rivojlantirish va zamonaviy bank texnologiyalarini 
joriy etish bo‘yicha keng ko‘lamli chora-tadbirlar belgilangan. Jumladan, 2023-yilda mobil banking tizimidan 
foydalanuvchilar sonini 15 million kishiga, 2024-yilda esa 18 million kishiga yetkazish rejalashtirilgan.

Innovatsion bank mahsulotlari va xizmatlarini ishlab chiqish ham dolzarb masalalardan biridir. Tijorat 
banklari mijozlarning o‘zgaruvchan ehtiyojlari va talablarini qondirish uchun doimiy ravishda yangi va innovatsion 
bank mahsulotlari hamda xizmatlarini ishlab chiqishi zarur. Bugungi kunda masofaviy bank xizmatlari, QR-kod 
to‘lovlari, NFC texnologiyalari, virtual va qo‘shimcha reallik kabi innovatsion yechimlar tobora ommalashib 
bormoqda. 2021-yil yakunlariga ko‘ra, O‘zbekistonda 100 dan ortiq turdagi innovatsion bank mahsulotlari va 
xizmatlari joriy etilgan. Ushbu ko‘rsatkichni yanada oshirish va innovatsion bank xizmatlarini keng miqyosda 
tatbiq etish banklarning raqobatbardoshligini ta’minlashda muhim ahamiyat kasb etadi.

Bank innovatsiyalarini rivojlantirishda xorijiy mamlakatlardagi ilg‘or tajribalarni o‘rganish va ulardan 
samarali foydalanish muhim ahamiyatga ega. O‘zbekiston banklari fintech sohasidagi yetakchi kompaniyalar, 
nufuzli moliya institutlari va innovatsion markazlar bilan hamkorlik aloqalarini kengaytirishi, qo‘shma loyihalarni 
amalga oshirishi va xalqaro maydonlarda faol ishtirok etishi lozim. 2022-yilda O‘zbekistonning yetakchi banklari 
tomonidan 30 dan ortiq xalqaro hamkorlik shartnomasi va memorandumlari imzolangan. Bunday xalqaro 
aloqalarni yanada mustahkamlash va kengaytirish innovatsiyalar sohasida bilim va tajriba almashish imkonini 
beradi.

O‘zbekiston tijorat banklarining innovatsion faoliyatini boshqarishni takomillashtirish raqamli 
texnologiyalarni keng joriy etish, innovatsion bank mahsulotlari va xizmatlarini ishlab chiqish, bank xodimlarining 
kompetensiyalarini rivojlantirish, ochiq banking ekotizimini shakllantirish, moliyaviy inkluzivlikni oshirish, yangi 
moliyalashtirish mexanizmlarini tatbiq etish va qulay huquqiy muhitni yaratish kabi kompleks chora-tadbirlarni 

amalga oshirishni taqozo etadi. Ushbu yo‘nalishlardagi izchil islohotlar va tizimli yondashuv bank tizimining 
raqobatbardoshligini oshirish, innovatsion rivojlanishini ta’minlash va mamlakatimiz iqtisodiyotining barqaror 
o‘sishiga xizmat qiladi.

Tijorat banklarining innovatsion faoliyatini boshqarishni takomillashtirish borasidagi tadqiqotlar va tahlillar 
shuni ko‘rsatadiki, bank tizimida innovatsiyalarni joriy etish va rivojlantirishning strategik ahamiyati tobora 
ortib bormoqda. Bugungi kunda mamlakatimizda faoliyat yuritayotgan tijorat banklari oldida innovatsion 
yechimlarni keng miqyosda qo‘llash, raqamli texnologiyalarni faol o‘zlashtirish va yangi biznes modellarini joriy 
etish borasida muhim vazifalar turibdi. Jahonning yetakchi mamlakatlariga xos bo‘lgan global ekotizimlarning 
rivojlanish tendensiyasi respublika tijorat banklarining keyingi rivojlanish bosqichiga mos keladi. An’anaviy 
biznes modellari rivojlanib, tijorat bankining maqsadli auditoriyasi bilan raqamli ekotizimga aylanadi, chunki 
bu moliyaviy xizmatlar ko‘rsatuvchi muassasa va uning iste’molchilarining farovonligini ko‘paytiradigan o‘zaro 
manfaatli hamkorlik bo‘ladi hamda tijorat banklarining bozor barqarorligiga ijobiy ta’sir etadi [6].

Oʻzbekiston Respublikasi Markaziy banki tijorat banklari tizimini raqamlashtirishda faol ishtirok etmoqda: 
tezkor toʻlovlar tizimi yaratildi, bu toʻlovlarni real vaqtda tunu-kun, shu jumladan banklar oʻrtasidagi dam olish va 
ta’til kunlari, milliy toʻlov tizimi orqali amalga oshirishga imkon berdi. “Uzcard” va “Humo” milliy toʻlov vositalarini 
qabul qilish uchun infratuzilma yaratildi. Zamonaviy bank tizimida tijorat banklar mijozlar bilan ishlashda yangi 
texnologik yechimlardan -mobil ilovalar, chatlar va robo-edvayzerlardan foydalanadigan neobanklar bilan 
raqobatlashadi. Tijorat banklar riskini kamaytirish uchun bank mijozlarini identifikasiyalash va autentifikasiya 
qilishning yagona tizimini yaratish rejalashtirilgan boʻlib, keyinchalik biometrik parametrlar bilan toʻldiriladi. Tijorat 
banklari moliyaviy mahsulotlar va xizmatlarni ishlab chiqish va sotishda vositachilarni kamaytirish masofadan 
ishlaydigan texnologiyalarini ishlab chiqishga qaratilgan moliyaviy texnologiyalar qoʻllanila boshlandi. 

Raqamli texnologiyalar asoslangan yangi sharoitlarda banklar uchun asosiy masala mijozlar bilan oʻzaro 
munosabatlarni chuqurlashtirish hisoblanadi. Avvalo, mijoz va bank oʻrtasida ishonch oʻrnatilishi kerak, shunda 
mijoz bankda qolish orqali barcha xizmatlar boʻyicha takliflar paketini oladi va tabiiyki, shunda mijoz boshqa 
banklarni qidirish uchun vaqtni sarflamasligi mumkin. 

Iqtisodiyotining asosi hisoblangan bank tizimini yanada isloh qilish, uning barqarorligini oshirish, 
yuqori xalqaro reyting koʻrsatkichlariga erishishning ustuvor yo’nalishlari hamda axborot-kommunikatsiya 
texnologiyalaridan keng foydalangan holda zamonaviy naqd pulsiz hisob-kitoblar mexanizmlarini joriy etish 
boʻyicha olib borilayotgan islohotlar bank xodimlari  tomonidan mijozlarga koʻrsatilayotgan xizmatlar sifati, 
toʻlov intizomi va madaniyatini yangi bosqichga koʻtarilishini ta’minlash bilan birga, barcha iqtisodiy tarmoqlar 
taraqqiyotini mustahkamlashga ham oʻzining ijobiy ta’sirini koʻrsatadi. Shunday zamonaviy texnologiyalar asosida 
masofaviy bank xizmatlari, xususan Internetbanking xizmatining faol joriy etilishi eng muhim masala 
ekanligi shubhasiz. Mamlakatning qay darajada iqtisodiy va texnologik taraqqiy topganligi masofaviy bank 
xizmat turlarini amaliyotga joriy qilishda muhim hisoblanadi. Masofaviy bank xizmatlarini ko’rsatish turli bank 
operatsiyalarini masofadan amalga oshirish imkoniyatini beradigan xizmatlar kompleksidir. Buning uchun bank 
muassasasiga tashrif buyurmasdan turib kompyuter yoki mobil telefondan foydalanish kifoya. 

Masofaviy texnologiyalar mijozga bank xizmatlaridan foydalanishda maksimal qulaylik va bank bilan ishlash 
jarayonida vaqt hamda moliyaviy xarajatlarni minimallashtirish imkonini beradi. Masofaviy bank xizmatlarining 
rivojlanishi bank xizmatlari tizimida yangi hajmdagi va yangi shakldagi turli xizmatlarni yuzaga kelishiga sabab 
bo’ldi.

1-jadval. 2019-2020-yilgi asosiy moliyaviy ko‘rsatkichlar ma’lumoti [7]

№ Ko‘rsatkich 2019-yil 2020-yil O‘zgarish (%)

1 Aktivlar hajmi (trln so‘m) 857.4 1,032.6 +20.4%

2 Kredit portfeli (trln so‘m) 542.8 648.3 +19.4%

3 Mablag’lar bazasi (trln so‘m) 692.5 834.7 +20.5%

4 Sof foyda (trln so‘m) 22.7 18.9 -16.7%

5 ROA (Aktivlar rentabelligi, %) 2.65% 1.83% -0.82%

6 ROE (Kapital rentabelligi, %) 24.1% 18.9% -5.2%

7 NPL (Buzilgan kreditlar ulushi, %) 2.9% 4.1% +1.2%

8 KRK (Kapital etarliligining norması, %) 13.8% 14.1% +0.3%

9 Likvidlik ko‘rsatkichi (%) 78% 82% +4%



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

https://yashil-iqtisodiyot-taraqqiyot.uz 325

YA S H I L  I Q T I S O D I Y O T  VA  TA R A Q Q I Y O T
2025-yil. 6-maxsus son.
 Bakalavr talabalarining 

maqolalari to‘plami

2-jadval. 2025-yilga qadar asosiy moliyaviy ko‘rsatkichlar ma’lumoti

№ Ko‘rsatkich 2023-yil 
(haqiqiy)

2024-yil 
(prognoz)

2025-yil 
(prognoz)

O‘zgarish 
(%)

1 Aktivlar hajmi (trln so‘m) 1,450 1,680 1,950 +34.5%
2 Kredit portfeli (trln so‘m) 980 1,150 1,380 +40.8%
3 Mablag‘lar bazasi (trln so‘m) 1,210 1,420 1,670 +38.0%
4 Sof foyda (trln so‘m) 38.5 45.2 53.8 +39.7%
5 ROA (Aktivlar rentabelligi, %) 2.65% 2.69% 2.76% +0.11%
6 ROE (Kapital rentabelligi, %) 24.8% 25.3% 26.1% +1.3%
7 NPL (Buzilgan kreditlar ulushi, %) 3.8% 3.5% 3.2% -0.6%
8 KRK (Kapital etarliligining normasi, %) 14.2% 14.5% 14.8% +0.6%
9 Likvidlik ko‘rsatkichi (%) 85% 87% 90% +5%

Tijorat banklarda 2019-yildan 2025-yilgacha moliyaviy ko‘rsatkichlar sezilarli darajada o‘sdi. Bunga misol 
tariqasida, aktivlar hajmi 2019-yilda 857,4 trillion bo‘lgan bo‘lsa, 2025-yilga kelib 1 950 trillionni tashkil etib, 55 
% ga yuqoriladi.

Masofadan xizmat ko‘rsatish tizimini mijozlarga taqdim etilayotgan xizmatlarning xarakteriga ko‘ra ikki 
turga bo‘lish mumkin:

informatsion;
tranzaksion.
Informatsion banking mijozlarga moliyaviy ma’lumotlarni taqdim etishga yo‘naltirilgan bo‘lsa, tranzaksion 

banking moliyaviy operatsiyalarni amalga oshirish imkoniyatini yaratadi. Masofaviy bank xizmatlarining asosiy 
tamoyili mijoz va bank o‘rtasida turli axborotlarning masofadan almashinuvi hisoblanadi. Bunda bank tomonidan 
mazkur amaliyotning xavfsizligi ta’minlanadi.

X U L O S A  V A  T A K L I F L A R
Bugungi kundagi tijorat banklaridagi innovatsiyalangan xizmat turlari — bu onlayn xizmatlar, biometrik 

identifikatsiyalash va robotlashtirishdir. So‘nggi bir necha yil ichida respublikamiz bank tizimida sezilarli 
texnologik o‘zgarishlar yuz berdi. Tijorat banklari tomonidan mijozlarga ko‘rsatiladigan xizmatlar ham, bank 
mijozlarining onlayn xizmatlardan foydalanish imkoniyatlari ham o‘tgan yillarga nisbatan takomillashdi. Bu 
jarayon mijozlarga hech qanday noqulaylik keltirmaydi. Aholi tijorat bank xizmatlaridan o‘z ehtiyojlari uchun 
oqilona foydalanmoqda hamda mijozlarga berilgan yengilliklar vaqtni tejash va noqulayliklarning oldini olish 
imkonini bermoqda.

